
GOUVENE CUOMO ANONSE FABRIKAN VEYIKIL KI GEN TEKNOLOJI PWOP PRAL LOUVRI
IZIN NAN VIL NEW YORK, POU KREYE PLIS PASE 100 DJOB

Devlopman Pwogram Prim pou Achte Veyikil Elektrik (EV) Komesyal ki Finanse avek lajan Federal pou
Ankouraje Acha Veyikil ki Pa Degaje Lafimen epi pou Atire Konpayi “Ekolojik™ nan Eta a

Jodi a, Gouvené Andrew M. Cuomo te anonse Smith Electric Vehicles (Smith), yon lide veyikil komésyal ki elektrik
net epi ki pa degaje lafimen, pral kreye yon izin fabrikasyon teknoloji pwop nan New York, epi yo prevwa sa pral
kreye plis pase 100 nouvo djob direk.

Smith pral anféme yon bilding 90 000 pye kare ki toupre Hunts Point nan Sid Bronx pou fé envestisman nan depans
renovasyon, ekipman, fomasyon ak 1ot pwojé. Yo bay yon pake prim eta a ak vil la ki evalye a plis pase $ 6 milyon
dola, ki gen ladan $ 3,4 milyon dola nan avantaj kredi taks Excelsior nan Devlopman Eta New York (Empire State
Development), ak $ 1,7 milyon dola nan egzanpsyon taks ki jwenn apwobasyon Ajans Devlopman Endistriyel Vil
New York (NYCIDA - New York City Industrial Development Agency), pou ogmante envestisman prive konpayi an.

Gouvené Cuomo di konsa, “Kreyasyon plis pase 100 nouvo djob nan Sid Bronx se yon viktwa pou kominote lokal la
ak yon siy kle ki montre New York atire opotinite inovasyon rapidman pou devlope ekonomi nou an.”

Bryan Hansel, Direkte Jeneral ak prezidan Smith Electric Vehicles, di konsa, “Smith kontan anpil pou ogmante
operasyon ameriken nou nan New York. Kalite dirijan Gouvéné Cuomo, ansanm avek bon jan kolaborasyon pami
otorite eta a, otorite vil la ak otorite lokal yo te souliyen konfyans i fé nou nan anviwonman biznis New York, epitou li
te pémeét nou ogmante angajman nou nan devlopman yon endistri EV komesyal ki dirab epi ki pwokire pwofi.”

Smith pral renove ak ekipe ansyen bilding Murray Feiss ki nan Sid Bronx pou asanblaj izin i, sévis ak enstalasyon pou
lavant. Apati ane 2012, konpayi an pral fe Newton™, yon veyikil komeésyal elektrik nét ki pa degaje lafimen k ap ofri
yon pwodui vedét, yon chaj itil ki gen plis pase 16 000 liv ak yon mwayeén depans eksplwatasyon anyel ki reprezante
ant yon tye ak demi veyikil dizel konvansyonél. VVeyikil Smith yo opere nan gwo sant iben yo, tankou Los Angeles,
London, Hong Kong, ak Vil New York. Divizyon PepsiCo’s Frito-Lay, Duane Reade, Coca Cola, ak Down East
Seafood te achte epi ap opere Newton Smith yo nan Vil New York.

Prezidan, Direkte Jeneral ak Manm Komisyon Empire State Development, Kenneth Adams, di konsa, “Anba lidéchip
Gouvene Cuomo, n ap kreye yon pi bon anviwonman pou biznis k ap bay plis djob pou Nouyoke yo. Pwoje sa a
reprezante yon ot eleman debaz enpotan nan fondasyon yon ekonomi pi fo k ap efikas pou Nouyoke yo.”

Prezidan NYCEDC Seth W. Pinsky di konsa, “Nouvo izin Veyikil Elektrik Smith ki nan Bronx reprezante yon poto-
mitan nan efo Minisipalite Vil la kontinye ap fé pou devlope sekte endistriyel la, epitou sa ap gen yon gwo enpak sou
ekonomi Vil la. Pwojé tankou sa a ap louvri wout pou anpil ak yon pakét milyon dola nan envestisman prive nan
Bronx, sa k ap pémét kreyasyon nouvo djob endistriyel ki byen peye, epi ki pwoteje anviwonman an.”

Prezidan Minisipalite Bronx, Ruben Diaz Jr., di konsa, “Pwojé sa a se yon gayan-gayan pou Bronx ak pou tout Eta a,
epitou | ap kontinye montre non selman angajman nou pou pote nouvo djob nan Bronx, men tou pou devlope ekonomi
ki pwoteje anviwonman an isit la nan minisipalite a. Non sélman Smith Electric ap pote plis pase 100 nouvo djob nan
Bronx, men tou y ap fe yon pwodui “‘ekolojik; k ap redui kantite lafimen nan Vil nou an, epitou | ap kontribiye nan yon
pi bon kalite lavi non sélman pou sitwayen minisipalite a, men tou pou moun ki toupatou nan rejyon an. Mwen ta
renmen di mesi pou Empire State Development, Ajans Devlopman Endistriyél Vil New York, Sosyete Devlopman
Ekonomik Vil New York, Otorite Rechéch sou Engji ak Devlopman Eta New York, Otorite Eneji New York,
Depatman Travay ak Sosyete Devlopman Ekonomik Jeneral Bronx poutet yo travay ansanm pou fe ako sa a vin yon
reyalite, epitou mwen di byenveni pou Smith Electric nan Bronx. Mwen pa ka tann pou ede yo devlope isit la.”

Pake prim total yo ofri pou konpayi an evalye a plis pase $ 6 milyon dola ki gen ladan:

e $3,4 milyon dola nan kredi taks Excelsior ki soti nan Empire State Development (ESD);

e Plis pase $ 1,5 milyon dola nan asistans pou efikasite eneji ak pou deviopman pwodui Otorite Rechéch sou
Engji ak Devlopman Eta New York (NYSERDA - New York State Energy Research and Development
Authority);

e Sibvansyon nan posib tarif elektrik nan pwogram Recharge New York Otorite Enéji New York ak asistans
Depatman Travay pou fomasyon anplwaye; epi

e Apepreé $1,7 milyon dola nan egzanpsyon taks Ajans Devliopman Endistriyél New York (NYCIDA - New
York City Industrial Development Agency) apwouve ak bay, epi ki administre nan Sosyete Devlopman
Ekonomik Vil New York (NYCEDC - New York City Economic Development Corporation).

Pou rekoneét avantaj pou anviwonman, avantaj ekonomik ak avantaj eneji pwop veyikil tankou sa Smith ak 10t fabrikan
fe yo, Gouvéne Cuomo te anonse tou yon pwogram prim pou moun k ap achte veyikil elektrik (EV) nan moman an.
Pwogram sa a finanse avek lajan federal. Depatman Transpo Eta New York (New York State Department of
Transportation - NYSDOT) te afekte $ 10 milyon dola nan finansman Rediksyon Blokis ak Kalite Le (CMAQ -
Congestion Mitigation and Air Quality) pou premye ane yon nouvo plog nan pwogram sibvansyon pou moun ki achte
veyikil ki elektrik nét pou atire fabrikan veyikil pwop yo, epitou pou ankouraje acha veyikil kalifye ki pa degaje
lafimen nan Eta New York. Finansman federal sévis transpo sa a prevwa pwojé ak pwogram nan zon ki gen antretyen
epi ki pa reyalize bon Kkalite & pou 0zon, monoksid kabon ak patikil ki nan le a, k ap redui lafimen ki asosye avek sevis
transpo, epitou k ap amelyore kalite le a. Se Otorite Rechéch sou Engji ak Devlopman Eta New York (NYSERDA -
The New York State Energy Research and Development Authority) k ap administre pwogram nan.

Depi yo fin devlope pwogram nan pou pwochen sezon prentan an, lajan federal sa a y ap ofri sou fom bon jiska

$ 20.000 pou chak veyikil, pral disponib pou moun ki achte nenpot veyikil kalifye ak elijib ki elektrik net, epi ki peze
plis pase 10 000 liv kelkeswa fabrikan an. Eta New York gen entansyon pou mete pwogram sa a disponib pandan
senkan pou kapab ankouraje adopsyon an mas, epitou pou prevwa konvesasyon pak otomobil estratejik la toupatou nan
Eta New York.

Manm Komisyon Depatman Transpo Eta a, Joan McDonald, di konsa, “Nou kontan paske finansman Pwogram nan
avek $ 10 milyon dola pou Rediksyon Blokis ak Amelyorasyon Kalite Lé pral non selman amelyore kalite lé eta nou
an, men tou | ap ankouraje konpayi tankou Smith Electric pou kreye djob nan New York. Sa a se yon bon jan egzanp
koneksyon ant transpo ak devlopman ekonomik.”

Francis J.Murray Jr., Prezidan ak Direkte Jeneral NYSERDA di konsa, “Pwogram achte nouvo veyikil elektrik (EV —
Electric Vehicle) sa a pral jwe yon wol enpotan nan ogmantasyon kantite EV yo sou wout New York yo. EV yo se non
sélman yon Iot posiblite pi pwop parapo ak mote konbistyon yo, men tou y ap redui konsomasyon konbistib fosil ak
degajman gaz ki lakoz efe témik nan atmosfe a. Nou kontan pou fé yon sel avek Gouvené Cuomo pou akeyi Smith
Electric Vehicles nan Bronx, epitou nou bat bravo pou kreyasyon plis pase 100 djob pou Nouyoké yo.”

Avek ranplasman kamyon mwayen dizel dimansyon sa a avek 1ot posiblite pou pa gen degajman lafimen, plis pase 26
ton gaz ki lakoz efé témik nan atmosfeé a ap konpanse chak ane pou chak veyikil, ansanm avek 2 228 galon konbistib y
ap ekonomize chak ane. Avek plan New York sa a ki ofri bon pou omwen 450 veyikil nan premye ane a, yon
estimasyon 11 700 ton gaz ki lakoz efé temik nan atmosfe a pral redui, epitou y ap ekonomize apepre 1 milyon galon
konbistib dizel.

Smith Electric Vehicles Corp. konsevwa, pwodui ak vann veyikil elektrik komeésyal ki pa degaje lafimen, epi ki
deziyen pou reprezante yon l0t posiblite parapo ak kamyon dizél tradisyonél yo ki bay pi bon rannman ak mwens
depans pou pwopriyete yo. Konsepsyon veyikil li a eksplwate plis pase 80 ane konesans sou mache nan lavant ak sévis
nan veyikil elektrik nan Wayom Ini. Smith Electric VVehicles pwodui Newton™ ak Edison™. Kounye a, konpayi a ap
opere izin fabrikasyon yo nan Vil Kansas, Mo., ak deyo Newcastle, U.K

